

10. Ja`fari: Mahar menurut keredhaan suami isteri sedikit ataupun 



    banyak.





    Malik: Dinilai sebanyak tiga dirham.





    Abu Hanifah: Dinilai sebanyak sepuluh dirham. Jika mahar 



    diaqad kurang dari sepuluh dirham maka ia wajib (diberi) 



    sepuluh dirham.9





	Lantaran itu kedua-duanya menyalahi firman Allah S.W.T. 

Surah al-Baqarah 2:237 "Jika kamu menceraikan isteri-isteri kamu 

sebelum kamu bercampur dengan mereka, padahal sesungguhnya kamu 

telah menentukan maharnya, maka bayarlah seperdua dari mahar yang 

telah kamu tentukan itu".





	Menurut Abu Hanifah, jika ia menamakan maharnya lima dirham, 

maka wajib baginya menyempurnakan apa yang ditetapkan bukannya 

separuh.9





	Sabda Nabi s.`a.w. "Laksanakanlah al-`Ala'iq".  Ditanya 

Rasulullah s.`a.w. apakah al-`Ala'iq, beliau menjawab:  "Apa yang 



diredai  oleh keluarga".9  Kemungkinan satu dirham  dapat diredai 



oleh mereka.  Rasulullah s.`a.w. bersabda:  "Sesiapa yang meredai 



dengan dua dirham, maka ia telah mencapai keredaan tersebut".9



	Dan sabdanya s.`a.w. "Tidak berdosa bagi seseorang itu jika 

ia memberi mahar perempuan sedikit ataupun banyak".9  Dan beliau 

telah menghawinkan seorang perempuan di mana maharnya ialah 

"mengajar al-Qur'an kepadanya" selepas beliau meminta suaminya 

sebentuk cincin besi, tetapi ia tidak mampu mengadakannya sebagai 

mahar.9







11. Ja`fari:  Isteri yang  belum ditentukan  maharnya  dan belum



    disetubuhi, apabila ia dicerai, maka ia wajib diberi kesele�

    saan (al-Mut`ah).





    Malik: Tidak wajib.9  Oleh itu ianya menyalahi firman Allah 



    S.W.T. Surah al-Baqarah 2:236 "Tidak ada sesuatupun (mahar) 



    atas kamu, jika kamu menceraikan isteri-isterimu sebelum kamu 



    bercampur dengan mereka dan sebelum kamu menentukan maharnya.  



    Dan hendaklah kamu berikan suatu mut`ah (pemberian) kepada 



    mereka.  Orang yang mampu menurut kemampuannya dan orang yang 



    miskin menurut kemampuannya (pula), iaitu pemberian menurut 



    yang patut. Yang demikian itu merupakan ketentuan bagi 



    orang-orang yang berbuat kebajikan".





	Dia memerintahkannya supaya memberi kepadanya suatu pemberi�

an (mut`ah)  iaitu suatu kewajipan.  Dan Dia telah memisahkan 

orang yang mampu dengan orang yang miskin.  Jika ianya tidak wajib tentu Dia tidak memisahkan mereka.  Dan firmanNya Surah 

al-Baqarah 2:241 "Kepada wanita-wanita yang diceraikan (hendaklah 

diberikan oleh suaminya) mut`ah menurut yang ma`ruf, sebagai 

suatu kewajipan bagi orang-orang yang bertakwa".







12. Ja`fari: Apabila mengahwini seorang perempuan dan mencampuri�

    nya kemudian mengkhalakkannya, maka harus bagi suaminya 



    mengahwininya pada masa `iddah.  Dan sekiranya ia mengahwini�

    nya dengan mahar, dan mencampurinya, maka maharnya menjadi 



    haknya. Jika ia menceraikannya sebelum mencampurinya, maka ia 



    berhak separuh.





    Abu Hanifah: Wajib semua mahar.9  Oleh itu ianya menyalahi 



    firman Allah S.W.T. Surah al-Baqarah 2:237 "Maka bayarlah 



    separuh dari mahar yang telah kamu tentukan".







13. Ja`fari:  Majlis kenduri (al-Walimah) adalah sunnat bukannya 



    wajib.  Dan menghadiri majlis tersebut adalah sunnat begitu 



    juga memakannya.





    Syafi`i: Ianya adalah wajib.9  Lantaran itu ianya menyalahi 



    bara`ah dhimmah seseorang.  Dan ianya menyalahi sabda Nabi 



    s.`a.w. "Tidak ada pada harta hak selain daripada zakat".9





BAB TALAQ (AL-TALAQ)





Fasal ketiga belas mengenai Talaq dan kaitannya.  Ianya mengan�

dungi 28 masalah.





1. Ja`fari: Talaq yang diharamkan ialah talaq yang dilakukan ke 



    atas isteri pada masa haid atau pada masa suci yang dicam�

    puri, maka ianya tidak jatuh.





    Para imam mazhab empat: Ianya jatuh.9





	Lantaran itu mereka menyalahi firman Allah S.W.T. Surah al-

Talaq 65:1 "Maka cerailah pada masa `iddah mereka".  Oleh itu 

ianya menunjukkan haram talaq pada masa yang tidak suci. Lantaran 

itu ianya dilarang dan larangan itu menunjukkan kefasadannya.





	Ibn `Umar telah menceraikan isterinya dengan talaq tiga 

sekaligus sedangkan isterinya masih di dalam haid, maka Nabi 

s.`a.w. memerintahkannya supaya merujukkan kepada isterinya. Maka 

`Abdullah berkata: Beliau s.`a.w. mengembalikannya kepadaku tanpa 

melihat sesuatupun padanya.9





	Di dalam riwayat yang lain daripada Ibn `Umar: Dia (isteri�

nya) dicerai di dalam keadaan haid.  Maka Nabi s.`a.w. bersabda 

"Bukan begini suruhan Tuhanmu.  Sesungguhnya Sunnah ialah anda 

menghadapinya pada masa suci.  Dan anda menceraikannya pada setiap kali suci, satu talaq".9







2.  Ja`fari: Apabila seorang itu menceraikan isterinya tiga talaq 



    dengan satu lafaz seperti anda berkata: Aku menceraikan anda 



    dengan talaq tiga, maka ianya jatuh satu.





    Syafi`i dan Ahmad: Ianya jatuh tiga talaq dan ianya tidaklah 



    diharamkan selama-lamanya.





    Abu Hanifah dan Malik: Jatuh tiga dan diharamkannya selama-



    lamanya.9  Lantaran itu mereka menyalahi firmanNya Surah al-



    Baqarah 2:229 "Talaq (yang dapat dirujukkan) dua kali".





	`Umar telah bertanya Nabi s.`a.w.: Jika ia menceraikan 

isterinya tiga kali?  Beliau s.`a.w. bersabda: Anda telah mender�

hakai Tuhan anda".9  Ianya menunjukkan pengharamannya, oleh itu 

ianya dilarang.





	Ibn `Abbas meriwayatkan bahawa talaq tiga pada masa Rasulul�

lah s.`a.w., Abu Bakr dan dua tahun di dalam pemerintahan `Umar, 

jatuh satu, kemudian dia memberi hukum jatuh tiga talaq dengan 

satu lafaz kerana orang ramai ingin menyegerakannya.9





	Ibn `Abbas berkata: Rakanah bin `Abd Yazid telah menceraikan isterinya sebanyak tiga kali di dalam satu majlis.  Maka iapun 

berdukacita dengan amat sangat.  Lalu Rasulullah s.`a.w. bertanya 

kepadanya: Bagaimana anda menceraikannya?  Dia berkata: Aku telah 

menceraikannya tiga kali dalam satu majlis.  Rasulullah s.`a.w. 

bersabda: Ianya jatuh satu sahaja.  Oleh itu rujuklah kepadanya 

jika anda mahu.  Maka diapun merujukkannya.9







3. Ja`fari: Saksi di dalam talaq adalah wajib dan ianya menjadi 



    syarat.





    Para imam mazhab empat: Ianya tidak menjadi syarat dan tidak 



    pula menjadi wajib.9





	Lantaran itu mereka telah menyalahi firman Allah S.W.T. 

Surah al-Talaq 65:2 "Dan persaksikanlah dengan dua orang saksi 

yang adil di antara kamu".  Ayat ini tidak harus difahami sebagai 

rujukan kepada "rujuk" kerana "pelepasan" lebih hampir sebagaima�

na firmanNya Surah al-Talaq 65:2 "Lepaslah mereka dengan baik" 

iaitu talaq.  Kerana saksi di dalam "rujuk" tidaklah wajib dan 

ianya bukanlah syarat pengesahannya.  Lantaran itu ianya syarat 

bagi menjatuhkan talaq, maka ia wajiblah dirujukkan kepada talaq.







4. Ja`fari: Talaq yang dipaksa adalah batal.  Demikian juga 



    `aqad-`aqad yang lain.



    Abu Hanifah: Talaqnya jatuh.  Dan setiap `aqad yang dikaitkan 



    dengan fasakh.  Adapun `aqad yang tidak dikaitkan dengannya 



    seperti jual beli dan perdamaian, maka ianya sah apabila ia 



    mengharuskannya.  Jika tidak ianya terbatal.9





	Oleh itu ianya menyalahi sabda Nabi s.`a.w. "Diangkat dari�

pada ummatku kesalahan yang tidak disengajakan, keterlupaan dan 

apa yang dipaksakan ke atasnya".9  Dan sabdanya "Tidak ada talaq 

dan tidak ada pelepasan dengan paksaan".9







5. Ja`fari: Tidak harus menggunakan helah yang diharamkan bagi 



    tujuan yang haram.





    Abu Hanifah: Ianya harus.9





	Ibn al-Mubarak berkata: Seorang perempuan telah merayu 

kepada Abu Hanifah tentang suaminya, dan ia  ingin menceraikannya 



(suaminya)?  Maka ia berkata kepadanya: Murtadlah sekarang, maka 

nikah menjadi fasakh.  Dan ia berkata kepada suami perempuan 

tersebut: Kucuplah ibunya dengan penuh keberahian.  Dengan itu 

nikah isteri anda menjadi fasakh.





	Nadr bin Syamil berkata di dalam kitab al-Hiyal: Tiga ratus 

dua puluh masalah semuanya kufr, iaitu siapa yang mengharuskannya menjadi kafir.9





	Oleh itu mereka menyalahi firman Allah S.W.T. surah al-A`raf 

7:166 "Maka tatkala mereka bersikap sombong terhadap apa yang 

dilarang mereka mengerjakannya, kami katakan kepadanya "jadilah 

kamu kera yang hina"".  Dan sabda Nabi s.`a.w. "Diharamkan ke 

atas mereka lemak maka merekapun menjualnya dan memakan 

harganya".9







6. Ja`fari: Bilangan talaq yang dikira apabila ianya dikaitkan 



    dengan isteri.  Jika ianya seorang yang merdeka, maka talaq�

    nya adalah tiga sekalipun suaminya seorang hamba.  Dan jika 



    ianya seorang hamba, maka talaqnya adalah dua sekalipun 



    suaminya seorang yang merdeka.





    Syafi`i: Bilangan talaq dikira apabila ianya dikaitkan dengan  



    suami.  Jika ianya seorang yang merdeka, maka talaqnya adalah 



    tiga.  Dan jika ianya seorang hamba maka talaqnya adalah 



    dua.9





	Oleh itu ianya menyalahi firmanNya Surah al-Baqarah 2:229 

"Talaq (yang dapat dirujukkan) dua kali, setelah itu boleh rujuk 

lagi dengan cara yang ma`ruf atau mencerai dengan cara yang 

baik".  Maka Dia telah menjadikan bagi suami tiga talaq. Dan ayat 

ini diturunkan tentang perempuan yang merdeka kerana firmanNya Surah al-Baqarah 2:229 "Maka tidak ada dosa ke atas kedua-duanya 

tentang bayaran yang diberikan oleh isteri untuk menebuskan 

dirinya".  Oleh itu hanya perempuan yang merdeka sahaja yang 

menebus dirinya, bukan hamba kerana ia tidak memiliki sesuatu.





	`Aisyah berkata: Nabi s.`a.w. bersabda: "Talaq hamba (perem�

puan) ialah dua, dan `iddahnya dua kali haid".9





	Dua orang lelaki mendatangi `Umar bin al-Khattab pada masa 

pemerintahannya.  Mereka berdua bertanyakan kepadanya tentang 

talaq hamba, maka ia (`Umar) tidak mengetahuinya.  Maka kedua-

duanya berjalan menuju Amiru l-Mukminin `Ali (A.S.) dan `Umarpun 

ikut bersama.  Maka ia (`Ali) mengisyaratkan kepadanya (`Umar) 

dengan dua anak jari tangannya.  Maka iapun berkata kepadanya: 

Dua.  Lalu `Umarpun memberitahukan kedua-duanya mengenainya.  Dan 

salah seorang berkata: Kami bertanya kepada anda, sedangkan anda 

bertanyakannya pula dan meredhainya?  Dia menjawab: Celaka anda! 

Adakah anda mengetahui siapa itu? Itu adalah `Ali bin Abi Talib.9







7. Ja`fari: Apabila akhlak tidak sesuai di antara suami isteri 



    dan keadaan menjadi runcing, maka ia (isteri) memberikan 



    kepadanya sesuatu supaya ia menceraikannya, maka ia tidak 



    halal baginya mengambilnya.

    Abu Hanifah, Malik dan Syafi`i: Ianya halal.9





	Oleh itu mereka menyalahi firman Allah S.W.T. Surah al-

Baqarah 2:229 "Tidak halal bagi kamu mengambil kembali sesuatu 

dari yang telah kamu berikan kepada mereka, kecuali jikalau 

keduanya khuatir tidak akan dapat menjalankan hukum-hukum Allah". 

Dan firmanNya Surah al-Baqarah 2:229 "Jika kamu khuatir bahawa 

keduanya (suami isteri) tidak dapat menjalankan hukum-hukum 

Allah, maka tidak ada dosa atas keduanya tentang bayaran yang 

diberikan oleh isteri untuk menebus dirinya".







8. Ja`fari: Tidak sah talaq sebelum nikah.  Jika ia berkata: 



    Setiap perempuan adalah tertalaq, maka ianya terbatal dan 



    tidak diambil kira dengannya.  Dan jika berkahwin, maka 



    isterinya tidak tertalaq.





    Abu Hanifah: Talaqnya sah.  Dan apabila ia mengahwini perem�

    puan, maka ianya tertalaq.9





	Oleh itu ianya menyalahi sabda Nabi s.`a.w. "Tidak ada talaq 

sebelum nikah".9  Dan sabdanya s.`a.w. "Tidak ada talaq pada apa 

yang ia tidak memilikinya, tidak ada jual beli dan pelepasan pada 

apa yang ia idak memilikinya"9 kerana talaq menghilangkan ikatan nikah.  Oleh itu ianya terlaksana selepasnsya dan bukan sebelum�

nya.







9. Ja`fari: Tidak sah talaq seorang wali ke atas orang yang ada 



    baginya hak wilayah tanpa ganti rugi atau sebagainya.





    Malik: Sah dengan ganti rugi.9  Lantaran itu ianya menyalahi 



    sabda Nabi s.`a.w. "Talaq adalah bagi orang yang telah men�

    gambil dengan "kesulitan"".9







10. Ja`fari:  Disyaratkan  masa  mengilakkan  isterinya melebihi



    empat bulan.





    Abu Hanifah: Harus pada masa empat bulan.9





	Oleh itu ianya menyalahi firman Allah S.W.T. Surah al-

Baqarah 2:226 "Kepada orang-orang yang mengilakkan isterinya 

diberi tangguh empat bulan (lamanya)".  Maka Dia telah menjadikan 

masa untuk tangguh ialah empat bulan.







11. Ja`fari:  Tidak jatuh talaq semata-mata keluar masa tangguh.  



    Malah apabila ianya tamat, maka hakim menuntutnya kembali 



    kepada isterinya atau menceraikannya.  Lantaran itu tuntutan 



    supaya kembali kepada isteri atau menceraikannya adalah 



    selepas masa empat bulan.

    Abu Hanifah: Tuntutan adalah pada masa tersebut.  Jika ia 



    melebihi masa, maka ia tertalaq dengan talaq bain.9





	Lantaran itu ianya menyalahi firmanNya Surah al-Baqarah 

2:226-227 "Kepada orang-orang yang mengilakkan isterinya diberi 

tangguh empat bulan (lamanya).  Kemudian jika mereka kembali 

(kepada isterinya), maka sesungguhnya Allah Maha Pengampun lagi 

Maha Penyayang.  Dan jika mereka berazam (bertetap hati untuk) 

talaq, maka sesungguhnya Allah Maha Mendengar lagi Maha Mengeta�

hui".







12. Ja`fari: Apabila suami berpanjangan selepas masa tanggunh dan 



    mempertahankannya tanpa melakukan rujuk atau talaq, maka 



    ketika itu ia dipaksa sama ada merujuk kepada isterinya atau 



    menceraikannya.





    Syafi`i: Ia dipaksa menceraikannya.9





	Oleh itu ianya menyalahi firman Allah S.W.T. Surah al-

Baqarah 2:227 "Dan jika mereka berazam (bertetap hati untuk) 

talaq".  Dia telah menjadikan `azm untuk mentalaqnya. Dan sabda 

Nabi s.`a.w. "Talaq adalah bagi orang yang mengambilnya dengan 

"kesulitan"".9







13. Ja`fari: Zihar tidak berlaku sebelum berkahwin.    Abu Hanifah dan Malik: Sah zihar sebelum berkahwin.9 Lantaran 



    itu kedua-duanya menyalahi firman Allah S.W.T. Surah al-



    Mujadalah 58:3 "Orang-orang yang menzihar isteri mereka".







14. Ja`fari: Wajib memberi makan enam puluh fakir miskin di dalam 



    zihar dan tidak memadai memberi makan seorang fakir miskin 



    selama enam puluh hari.





    Abu Hanifah: Ianya memadai.9  Oleh itu ianya menyalahi firman 



    Allah S.W.T. Surah al-Mujadalah 58:4 "Memberi makan enam 



    puluh orang miskin".  Apa yang diambil kira di dalam ayat ini 



    ialah bilangan.







15. Ja`fari: Tidak harus memberi kaffarah kepada orang kafir.





    Abu Hanifah: Ianya memadai.9





	Oleh itu ianya menyalahi firmanNya Surah al-Mujadalah 58:22 

"Kamu tidak akan mendapati sesuatu kaum yang beriman kepada Allah 

dan hari akhirat, saling berkasih sayang dengan orang-orang yang 

menentang Allah dan RasulNya".







16. Ja`fari:  Apabila ia  memberi makan  enam puluh orang dengan 



    sewajarnya, maka ianya sudah memadai.



    Syafi`i: Wajib ia memberi hak milik kepada mereka.  Dan 



    memberi makan sahaja tidak mencukupi.9  Lantaran itu ianya 



    menyalahi firmanNya Surah al-Mujadalah 58:4 "Memberi makan 



    enam puluh orang miskin".







17. Ja`fari: Roti sudah memadai.





    Syafi`i: Wajib memberi bijian.9  Lantaran itu ianya menyalahi 



    firmanNya Surah al-Mujadalah 58:4 "Memberi makan enam puluh 



    orang miskin" iaitu termasuk roti.







18. Ja`fari:  Apabila  ia memberi  makan kepada  lima  orang dan



    memberi pakaian kepada lima orang, adalah tidak memadai.





    Malik: Ianya sudah memadai.





    Abu Hanifah: Jika ia memberi makan lima orang miskin dan 



    memberi pakaian kepada lima orang miskin dengan nilai harga 



    pemberian makan lima orang, tidak memadai.  Dan jika ia 



    memberi pakaian kepada lima orang dan memberi makan kepada 



    lima orang miskin dengan nilai harga lima pakaian, maka ianya 



    memadai.9





	Lantaran itu kedua-duanya telah menyalahi firmanNya Surah 

al-Maidah 5:89 "Memberi makan sepuluh orang miskin, iaitu dari 

makanan yang biasa kamu berikan kepada keluargamu, atau memberi 

pakaian kepada mereka".  Dia telah memberi pilihan di antara dua 

perkara sahaja.







19. Ja`fari:  Isteri apabila  menegah dari  melakukan  li`an, ia



    dijalankan hukum had.





    Abu Hanifah: Ianya ditahan sehingga ia melakukan li`an.9





	Oleh itu ianya menyalahi firmanNya Surah al-Nur 24:8 "Ister�

inya itu dihindarkan dari hukuman oleh sumpahnya, empat kali atas 

nama Allah".  Ianya menunjukkan bahawa isteri dihindarkan dari 

hukuman dengan li`annya.  Dan hukuman itu adalah had kerana 

firmanNya Surah al-Nur 24:2 "Dan hendaklah (pelaksanaan) hukuman 

mereka disaksikan oleh sekumpulan dari orang-orang yang beriman". 

Dan firmanNya Surah al-Nisa' 4:25 "Maka atas mereka separuh 

hukuman dari hukuman wanita-wanita merdeka yang bersuami".  Ia 

mungkin pembohong, maka li`an menjadi haram.  Oleh itu ianya 

tidak boleh dikenakan dengan perbuatannya (suaminya).







20. Ja`fari:  Apabila sebahagian  li`an berkurangan,  maka ianya



    tidak dikira sekalipun hakim telah memberi hukuman.





    Abu Hanifah: Jika hakim telah memberi hukuman, maka ianya 



    dilaksanakan sekalipun ia meninggalkan apa yang paling ku�

    rang.9

	Oleh itu ianya menyalahi firman Allah S.W.T. Surah al-Nur 

24:6 "Maka persaksian orang itu ialah empat kali bersumpah dengan 

nama Allah".  Dan ianya juga menyalahi perbuatan Nabi s.`a.w. 

kerana beliau melakukan sedemikian.9







21. Ja`fari:  Wajib tertib  di dalam li`an.  Ianya dimula dengan



    li`an lelaki kemudian diikuti dengan li`an perempuan.  Jika 



    ia menyalahinya maka li`anannya terbatal.  Dan jika hakim 



    telah memberi hukuman, maka ianya tidak terlaksana.





    Abu Hanifah dan Malik: Tidak wajib tertib. Mereka berdua 



    berkata: Jika hakim memberi hukuman, ianya dikira.9





	Oleh itu mereka berdua telah menyalahi firmanNya Surah al-

Nur 24:6 "Maka persaksian orang itu" tertib li`an itu ialah 

selepas penyaksian lelaki.  Kemudian Dia firman "isterinya itu 

dihindarkan dari hukuman" iaitu had yang wajib dengan li`an 

lelaki, atau wajib menahannya menurut Abu Hanifah dengan li`annya 

ianya berlaku selepas li`an lelaki.







22. Ja`fari: Apa yang dikira ialah kaitannya dengan anak-anak dan 



    kemampuannya bersetubuh.  Dan ianya tidak memadai kemampuan�

    nya sebagai lelaki sahaja tanpa perlakuannya.





    Abu Hanifah: Apa yang dikira ialah kemampuannya bersetubuh     dan bukan perlakuannya.9  Oleh itu ianya bertentangan dengan 



    darurah.







23. Ja`fari:  Perempuan kafir adalah di bawah (kekuasaan) lelaki 



    kafir. Dan apabila lelaki tersebut meninggal dunia, perem�

    puannya wajib beriddah.





    Abu Hanifah: Tidak ada iddah baginya.9  Oleh itu ianya menya�

    lahi firmanNya Surah al-Baqarah 2:234 "Orang-orang yang 



    meninggal dunia antaramu dengan meninggalkan isteri-isteri 



    (hendaklah para isteri itu) menangguhkan dirinya (beriddah) 



    empat bulan".







24. Ja`fari: Masa hamil yang paling lama ialah satu tahun.



    Syafi`i: Lebih dari empat tahun.



    Malik: Lima tahun.



    Abu Hanifah: Dua tahun.9





	Oleh itu mereka semua telah menyalahi perasaan dan hati 

kecil mereka sendiri.







25. Ja`fari:  Satu atau dua kali penyusuan  tidak membawa kepada



    pengharaman.





    Abu Hanifah : Satu kali penyusuan sekalipun satu titik susu,     telah membawa kepada pengharaman.9





	Oleh itu ianya menyalahi sabda Nabi s.`a.w. "Penyusuan al-

Rada` adalah apabila dapat menumbuhkan daging dan menguatkan 

tulang".9  Dan sabda Nabi s.`a.w. "Satu kali atau dua kali hisap, 



satu atau dua kali penyusuan tidaklah haram".9







26. Ja`fari:  Apabila  ia berkata  kepada orang  yang  lebih tua



    daripadanya: Ini adalah anak lelaki dari keturunanku atau 



    anak lelaki dari penyusuan, maka ianya tidak diterima.





    Abu Hanifah: Ianya diterima jika seorang yang berumur lima 



    belas tahun mengakui bahawa anak lelaki yang berumur seratus 



    tahun itu adalah anaknya dan anak perempuan yang berumur 



    seratus tahun itu adalah anaknya.9  Oleh itu ianya adalah 



    suatu pembohongan.







27. Ja`fari:  Wajib nafqah  ke atas ibu  sekalipun keperluan dan



    kemiskinannya.





    Malik: Tidak wajib dibelanjakan ke atasnya.9





	Oleh itu ianya menyalahi firmanNya Surah Luqman ?:15 "Per�

gaulilah keduanya di dunia dengan baik".  Ditanya Nabi s.`a.w.: 

Siapakah orang yang patut aku membuat baik kepadanya?  Beliau 

bersabda: Ibumu.  Dia berkata: Kemudian siapa?  Beliau bersabda: 

Ibumu.  Dia berkata lagi: Siapa?  Beliau bersabda: Ibumu.  Dia 

berkata: Selepas itu siapa?  Beliau bersabda: Bapa anda.9  Dia 

menjadikan bapa peringkat keempat.







28. Ja`fari: Nafqah ke atas isteri tidak luput dengan berlalunya 



    masa.





    Abu Hanifah: Ianya luput.9





	Oleh itu ianya menyalahi akal kerana apa yang sabit pada 

diri seseorang itu tidak akan luput melainkan dengan sebab yang 

tertentu.  Dan berlalunya masa bukanlah menjadi sebab sepertilah 

hutang.



































BAB JENAYAH (AL-JINAYAT)





Fasal keempat belas mengenai jenayah (al-Jinayat) serta kaitan�

nya.  Ianya mengandungi 23 masalah.





1.  Ja`fari: Seorang lelaki yang merdeka hanya dibunuh balas jika 



    ia membunuh seorang perempuan yang merdeka apabila para wali 



    perempuan tersebut mahu mengenakan diyyah ke atasnya.





    Para imam mazhab empat: Tidak dikenakan sesuatupun ke atas�

    nya.9





	Oleh itu mereka telah menyalahi firman Allah S.W.T. Surah 

al-Baqarah 2:178 "Wanita dengan wanita".  Ayat ini menunjukkan 

bahawa seorang lelaki tidak dibunuh balas jika ia membunuh seo�

rang wanita.







2. Ja`fari: Seorang muslim tidak akan dibunuh jika ia membunuh 



    seorang kafir dhimmi.





    Abu Hanifah: Ianya dibunuh.9





	Oleh itu ianya menyalahi firman Allah S.W.T. surah al-Nisa' 

4:141 "Allah sekali-kali tidak memberi jalan kepada orang-orang 

kafir".  Dan firmanNya Surah al-Hasyr 59:20 "Tiada sama 

penghuni-penghuni neraka dengan penghuni-penghuni syurga".  Dan 

sabda Nabi s.`a.w. "Seorang mukmin tidak dibunuh jika ia membunuh 

seorang kafir, begitu juga seorang yang bertanggungjawab ke atas 

orang yang "dipertanggungjawab"kan kepadanya".9







3. Ja`fari: Seorang yang merdeka tidak dibunuh balas kerana 



    membunuh seorang hamba.





    Abu Hanifah: Dibunuh dengan hamba lain.9





	Oleh itu ianya menyalahi firman Allah S.W.T. surah al-

Baqarah 2:178 "Orang merdeka dengan orang merdeka, hamba dengan 

hamba".  Dan sabda Nabi s.`a.w. "Seorang yang merdeka tidak 

dibunuh dengan seorang hamba".9







4.  Ja`fari: Bapa tidak akan dibunuh jika ia membunuh anaknya.





    Malik: Jika ia membunuh anak lelakinya dengan pedang, ia 



    tidak dibunuh balas.  Tetapi jika ia menyembelihkannya atau 



    membelahkan perutnya, ia dibunuh balas.9





	Oleh itu ianya menyalahi sabda Nabi s.`a.w. "Bapa tidak 

dibunuh balas jika ia membunuh anak lelakinya".9



5. Ja`fari: Pembunuhan dengan barang yang berat sama sahaja 



    dengan pembunuhan dengan barang yang tajam.





    Abu Hanifah: Tidak wajib dilakukan Qisas.9





	Oleh itu ianya menyalahi firman Allah S.W.T. Surah al-Maidah 

5:45 "Jiwa (dibalas) dengan jiwa".  Dan firmanNya Surah al-

Baqarah 2:178 "dan wanita (dibalas) dengan wanita".  Dan firman�

Nya Surah al-Isra' 17:33 "Dan sesiapa dibunuh secara zalim, maka 

sesungguhnya Kami telah memberi kekuasaan kepada ahli warisnya".







6.  Ja`fari:  Apabila ia  membunuh atau  memotong (seseorang) di 



    luar tanah haram, kemudian berlindung di haram, maka ianya 



    tidak dibunuh dan dipotong selama berada di tanah haram.  



    Tetapi dipersulitkan makanan dan minuman ke atasnya sehingga 



    ia keluar dan dibunuh.





    Syafi`i: Dipaksa keluar untuk dilaksanakan hukuman bunuh dan 



    sebagainya.9





	Oleh itu ianya menyalahi firman Allah S.W.T. Surah `Ali 

Imran 3:97 "Barangsiapa yang memasukinya (Baitullah) menjadi 

amanlah dia".  Dan firmanNya Surah al-Ankabut 29:67 "Dan apakah 

mereka tidak memperhatikan bahawa sesungguhnya Kami telah menjad�

ikan tanah suci yang aman?".





7.  Ja`fari: Dua telinga dibayar diyyah.





    Malik: Pemerintah melaksanakannya.9  Oleh itu ianya menyalahi 



    sabda Nabi s.`a.w. "Pada dua telinga dibayar diyyah".9







8. Ja`fari: Jika ia melakukan jenayah ke atas dirinya secara 



    tidak sengaja, maka "dirinya" adalah sia-sia tanpa mendapat 



    ganti rugi.





    Ahmad: Jika ia memotong tangannya sendiri, maka ia boleh 



    menuntut ganti rugi dengan diyyahnya.9





	Oleh itu ianya menyalahi ijmak dan akal yang menunjukkan 

bara`ah dhimmah.  Dan jenayah tidak mewajibkan mengambil harta 

penjenayah.







9.  Ja`fari: Tidak wajib diyyah dengan pembunuhan kafir dhimmi.





    Para imam mazhab empat: Wajib diyyah.





	Oleh itu mereka telah menyalahi firman Allah S.W.T. Surah 

al-Nisa' 4:93 "Jika ia (yang terbunuh) dari kaum yang memusuhimu 

pada hal ia mukmin, maka (hendaklah si pembunuh) memerdekakan 

hamba sahaya yang beriman".





10. Ja`fari:  Apabila ia membunuh seorang tawanan yang berada di 



    dalam penguasaan orang-orang kafir, sedangkan ia seorang 



    mukmin, maka wajib ke atasnya diyyah dan kaffarah sama ada ia 



    berniat melakukannya ataupun tidak.





    Abu Hanifah: Tidak ada jaminan ke atasnya.





    Syafi`i: Jika ia berniat melakukannya, maka ia wajib membayar 



    kaffarah dan diyyah.  Dan jika ia tidak berniat melakukannya, 



    maka ia wajib membayar kaffarah sahaja tanpa diyyah.9





	Oleh itu mereka berdua telah menyalahi firman Allah S.W.T. 

Surah al-Nisa' 4:92 "Dan barangsiapa membunuh seorang mukmin 

kerana tersalah (hendaklah) ia memerdekakan seorang hamba sahaya 

yang beriman".







11. Ja`fari:  Orang yang  hamil  apabila  tidak  mempunyai suami



    tetapi ia mengingkari bahawa kehamilannya itu hasil dari 



    zina, maka ianya tidak dihadkan.





    Malik: Wajib dihadkan ke atasnya.9  Oleh itu ianya menyalahi 



    akal dan kesahihan pengurusan muslim. Dan pada asalnya tidak 



    melakukan zina. Dan ianya juga menyalahi sabda Nabi s.`a.w. 



    "Tolakkan hudud dengan syubahat".9





12. Ja`fari: apabila ia membeli muhrimnya seperti ibunya, saudara 



    perempuannya, ibu saudara sebelah bapa dan sebelah ibu atau 



    sesusu, kemudian ia melakukan persetubuhan dengan engetahui 



    tentang pengharaman trsebut, maka wajib ke atasnya had.





    Abu Hanifah: Tidak ada had ke atasnya.9





	Oleh itu ianya menyalahi firman Allah S.W.T. Surah al-Nur 

24:2 "Perempuan yang berzina dan lelaki yang berzina maka dera�

lah".  Dan ini adalah penzina.







13. Ja`fari:  Apabila empat  orang yang  adil memberi keterangan



    mereka tentang perzinaan seseorang, maka wajib ke atasnya 



    had, sama ada tertuduh itu membenarkan mereka atau membohongi 



    mereka.





    Abu Hanifah: Jika ia membenarkan mereka (berempat), maka had 



    luput daripadanya.  Oleh itu ianya menyalahi firmanNya Surah 



    al-Nur 24:4 yang mewajibkan had dengan empat orang saksi.







14. Ja`fari: Liwat mewajibkan pembunuhan.





    Abu Hanifah: Tidak dikenakan had ke atasnya, malah dilakukan 



    ta`zir ke atasnya.9





	Oleh itu ianya menyalahi sabda Nabi s.`a.w. "Sesiapa yang 

melakukan amalan Nabi Lut, maka kalian bunuhlah kedua-duanya (al- 

fa`il wa l-maf`ul)".9







15. Ja`fari: Penyewaan untuk persetubuhan adalah terbatal. Apabi�

    la ia menyewa seorang perempuan untuk disetubuhi kemudian ia 



    melakukan persetubuhan dengannya, sedangkan ia mengetahui 



    tentang pengharamannya, maka had diwajibkan ke atasnya.  



    Demikian juga jika seorang perempuan menyewa lelaki supaya 



    melakukan zina dengannya kemudian melakukannya.





    Abu Hanifah: Tidak wajib di dalam kedua-dua masalah.9  Oleh 



    itu ianya menyalahi firmanNya Surah al-Nur 24:2 "Perempuan 



    yang berzina dan lelaki yang berzina, maka deralah".







17. Ja`fari:  Apabila cukup empat orang saksi zina dan dilakukan 



    penyaksian tersebut di hadapan hakim.  Kemudian mereka 



    menghilangkan diri atau mati, maka hakim memberi hukuman 



    berdasarkan penyaksian mereka dan had wajib dilakukan.





    Abu Hanifah: Tidak harus memberi hukuman berdasarkan penyak�

    sian mereka.9  Oleh itu ianya menyalahi firmanNya Surah al-



    Nur 24:2 'Perempuan yang berzina dan lelaki yang berzina maka 



    deralah".







18. Ja`fari:  Sunnat memisahkan saksi-saksi tentang zina selepas



    pertemuan mereka.





    Abu Hanifah: Apabila mereka memberi penyakisan mereka di 



    dalam satu majlis, maka sabitlah had.  Dan jika memberi 



    saksian mereka di dalam dua majlis yang berasingan, maka 



    mereka adalah penuduh dan akan dikenakan had ke atas mereka.  



    Menurut Abu Hanifah majlis yang dimaksudkannya ialah majlis 



    yang dihadiri oleh seorang hakim.  Jika seorang hakim duduk 



    dari pagi  hingga ke petang  tanpa berdiri,  maka majlis  itu 



    dikira satu majlis.





	Jika dua orang memberi penyaksian di dalam satu majlis di 

waktu pagi dan dua orang lagi di waktu petang, maka hadnya sabit 

sekalipun ia duduk sekejap pergi dan kembali, maka ianya dikira 

dua majlis.9





	Oleh itu ianya menyalahi firman Allah S.W.T. Surah al-Nur 

24:4 "Kemudian mereka tidak membawa datang dengan empat orang 

saksi" kerana seorang apabila ia memberi saksian, bukanlah ia 

penuduh (Qadhifan).  Jika tidak ia tidak menjadi saksi di samping 

penyaksian orang lain selain daripadanya.  Apabila sabit ianya 

bukan penuduh, maka ia adalah seorang saksi (syahidan).  Dan 

apabila ia seorang saksi, maka ia tidak menjadi penuduh dengan 

sebab terlewatnya penyaksian orang lain dari majlis kepada majlis 

yang lain.



19. Ja`fari:  Apabila  empat  orang  memberi  penyaksian mereka,



    kemudian seorang daripada mereka menarik diri, maka ketiganya 



    yang masih tetap dengan penyaksian mereka tidak dijalankan 



    hukum had.





    Abu Hanifah: Mereka dihadkan.9







	Lantaran itu ianya menyalahi firmanNya Surah al-Nur 24:4 

"Kemudian mereka tidak membawa datang dengan empat orang saksi". 

Oleh itu mereka telah datang dan kembali seorang daripada mereka 

tidak memberi kesan kepada apa yang telah ditetapkan.









20. Ja`fari:  Wajib dipotong  dengan sebab  mencuri  barang yang



    kekal seperti bijian, pakaian dan lain-lain.





    Abu Hanifah: Tidak wajib dipotong melainkan barang yang boleh 



    kekal.9







	Oleh itu ianya menyalahi umum firman Allah S.W.T. Surah al-

Maidah 5:38 "Lelaki yang mencuri dan perempuan yang mencuri, 

potonglah tangan keduanya".









21. Ja`fari: Apabila ia mencuri buku-buku fiqh, sastera atau al-

    Qur'an, maka ianya wajib dipotong apabila cukup nisab.





    Abu Hanifah: Tidak ada potongan.9  Oleh itu ianya menyalahi 



    firman Allah S.W.T. Surah al-Maidah 5:38 "Lelaki yang mencuri 



    dan perempuan yang mencuri".







22. Ja`fari:  Setiap orang yang  wajib dikenakan  ke atasnya had



    hukuman seperti meminum arak, berzina, mencuri tanpa menyer�

    ang, kemudian ia bertaubat sebelum dilakukan penyaksian ke 



    atasnya, maka ianya luput.





    Syafi`i: Tidak luput.9







	Oleh itu ianya menyalahi firman Allah S.W.T. Surah al-Maidah 

5:39 "Maka barangsiapa bertaubat (di antara pencuri-pencuri itu) 

sesudah melakukan kejahatan itu dan memperbaiki diri, maka se�

sungguhnya Allah menerima taubatnya.  Sesungguhnya Allah Maha 

Pengampun lagi Maha Penyayang".  Dan sabda Nabi s.`a.w. "Taubat 

memotong apa yang sebelumnya".9









23. Ja`fari: Apabila berhimpun (had) tuduhan (Qadhaf), had zina, 



    dan had percurian, maka wajib pemotongan "tangan", dan kaki



    dan jika ia melakukan serangan kemudian mengambil harta



    padanya kemudian ia melakukan pembunuhan, maka ia mestilah

    dilakukan kesemua hudud tersebut kemudian dibunuh.



    Abu Hanifah: Semuanya luput tetapi ia mesti dibunuh.9







	Oleh itu ianya menyalahi ayat-ayat yang menunjukkan penyik�

saan di atas pelakunya.

9al-Tafsir al-Kabir, XXIII, hlm. 158; al-Fiqh `Ala al-Madhahib al-Arba`ah, V, hlm. 71, 219.

9al-Hidayah, II, hlm. 81; al-Fiqh `Ala al-Madhahib al-Arba`ah, V, hlm. 71.

9al-Hidayah, II, hlm. 89; al-Fiqh `Ala al-Madhahib al-Arba`ah, V, hlm. 176.

9al-Hidayah, II, hlm. 89; al-Fiqh `Ala al-Madhahib al-Arba`ah, V, hlm. 176.

9al-Umm, IX, hlm. 165.

9Muntakhab Kanz al-`Ummal, II, hlm. 243.

9Tafsir al-Khazin, I, hlm. 493.

